
Naalakkersuisut Slullttaasuata Naalakkersuisoqarfia 

Formandens Departement 
NAALAKKERSUISUT 

GOVERNMENT OF GREENLAND 

Inatsisartuni ilaasortaq Andreas Uldum, Demokraterne 
c/o Inatsisartut Allattoqarfiat 
3900 Nuuk 

Besvarelse af § 37 spm.nr. 028/2014 

Ulloq 30. januar 2014 imaattunik Naalakkersuisunut apeqquteqarsimavutit: 

1. Naalakkersuisut Siulittaasuata uppernarsarpaa, immikkut siunnersortit, 

Naalakkersuisut atorfinitsinniarlugit aalajangiussimasaat, aamma Naalakkersuisoqatigiit 

partiivinnut suleqataasassasut. 

Takusinnaasakka naapertorlugit tamanna politikkikkut sulinermut aningaasatigut 

tapiisarneq pillugu Inatsisartut inatsisaanni § l imm. 4-mi aalajangersakkanut 

erstittumik sanioqqutaarinerupput, tassani ersarissumik oqaatigineqarmat, 

Namminersorlutik Oqartussat taamaallaat politikkikkut sulinermut tapiisinnaatitaasoq, 

tamanna inatsimmi ersarissumik tunngavissaqarpat. Kaajallaasitaq inatsisaanngilaq 

allaffissornermili najoqqutassaavoq . Tamanna tunngavigalugu paaserusuppara: 

a. Naalakkersuisut Inatsisinik atortitsinermut allaffiata imaluunniit Naalakkersuisut 

eqqartuussissuserisuata tamanna isummerfigisimaneraat kaajallaasitaq 

Naalakkersuisunit akuerineqartinnagu? 

b. Taamaassimappat taava takku ajornartorsiummut qanormita oqaaseqarsimappat? 

c. Naalakkersuisut, ajornartorsiut misissorneqarsimanngippat, allaffeqarfik 

qinnuiginiarnerlugu immikkut siunnersortinik atorfinitsitsisarneq pillugu kaajallaasitaq 

utertinneqassasoq suliaq misissorneqarsiillugu taamatullu kaajallaasitap nutaap, 

inatsisinik unioqqutsinertaqanngitsup, atortussanngortinnissaata tungaanut? 

2. Naalakkersuisut isumaqataanerlutik, naammanngitsoq aningaasanut inatsimmi 

missingersuutinik tunngaviiliisoqarnissaa, politikkikkut sulinermut tapiissutit pillugit 

Inatsisartut Inatsisaat unioqqutinniarlugu, takuuk Inatsimmi § l-mut imm. 4-mut 

oqaaseqaatit kingulliit? 

Tunngavilersuut: 

2009-mi akuerseqataaffigaara Naalakkersuinikkut sulinermut aningaasatigut 

tapiissuteqartarneq pillugu Inatsisartut inatsisaat nr. 163. december 2012-meersoq. 

Akuersinermi tassani inatsisartut tamarmiullutik akueraat ilaatigut inatsimmut imatut 

ilassusiisoqassasoq: 

/mm. 4. Ka/aal/it Nunaanni Namminersorlutik Oqartussat portiinut, kottusseqatigiinnut 
kisimiilJuti/luunniit qinigaasunut aningaasatigut toqqaannartumik 

toqqaannanngikkaluamilluunniit tapiissuteqarsinnaanngi/lat, tamanna inatsimmi 

matumani inatsimmiluunniit al/ami erseqqissumik tunngavissinneqarsimanngippat. 

Aalajangersakkanut oqaaseqaatini allassimavoq " Inatsisartut inatsisaat naapertorlugu 

Kalaallit Nunaanni Namminersorlutik Oqartussat partiinut, kattusseqatigiinnut 

kisimiillutillu qinigaasunut aningaasatigut tapiissutigisinnaasaat tamakkiisut tassani 

erseqqissaatigineqarlutik". 

Aamma allassimavoq: 

Aalajangersakkakkut aalajangersarneqarpoq Namminersorlutik Oqartussat 

toqqaannartumik toqqaannanngikkaluamilluunniit aatsaat tapiissuteqarsinnaasut, 

tamanna inatsimmi erseqqilluinnartumik tunngavissinneqarsimappat, tassunga 

ilanngullugit Inatsisartut inatsisaanni aalajangersakkat sinneri kiisalu inatsisit allat, 

soorlu aningaasarsiaqartitaanermut inatsit. Missingersuutit ileqquliussalluunniit 

aqqutigalugit tunngavissiisoqarsimappat tamanna naammanngilaq. 

Aningaasatigut toqqaannartumik tapiissuteqarnerup saniatigut aningaasatigut 

toqqaannanngikkaluamik iluaqutissinneqarnermut, soorlu pitsaasumik 

atugassaqartitsilluni taarsigassarsinermut qularnaveeqqusiinermullu kiisalu 

sullississutinut, pigisanut atuisinnaatitaanernulluunniit akeqanngitsunut imaluunniit 

akinut akikinaakkanut aalajangersagaq aamma tunngassuteqarpoq". 

Inatsit allatut oqaatigalugu paatsoorneqarsinnaanngilaq. Toqqaannartumik 

toqqaannanngitsumilluunniit politikkikkut partiinut imaluunniit politikkikkut sulinermut 

aningaasanik tapiisoqarsinnaanngilaq, tamanna pisinnaavoq aatsaat Inatsisartut 

inatsisaanni allassimappat taamatut tapiisoqarsinnaasoq. 

Naalakkersuisulli kaajallaasitaq, allaffissornermi malitassiaq akuerisimavaat. 

Kaajallaasitarli Inatsimmut naleqqiullugu allarluinnaavoq. Naalakkersuisut tamanna 

tunngavigalugu § 37 naapertorlugu apeqqutit Inatsisartuneersut arlallit akisimavaat. 

Sara Olsvigimut akissummi, ullulerneqarsimasumi 23. januar 2014, kingullermik 

oqaatigineqarpoq immikkut siunnersortit Naalakkersuisut tunuliaqutaannut partiinut 

naalakkersuisoqarfimmullu attaveqataasussaasut. Apeqqummut nr. 2 -mut akissummi 

toqqaannartumik allassimavoq, suliaq taanna atorfilinnit isumagineqarsinnaanngitsoq. 

Pissutaalluni suliap politikkimut attuumassuteqarnera. 

Tamanna uppernarsarneqarpoq apeqqutinut 3-mut aamma S-mut akissutini, 

allassimammat immikkut siunnersortit partiit Naalakkersuisunut tunuliaqutaasut, 

sulinerannut suleqataassasut. 

Allatut oqaatigalugu takuneqarsinnaavoq, kaajallaasitami allassimasut politikkikkullu 

sulinermut tapiisarneq pillugu Inatsisartut Inatsisaanni allassimasut akerleriittut, 

kaajallaasitap ammaammagu Naalakkersuisuutitaqartut partiivinut annertuumik 

toqqaannartumik tapiisoqartalissasoq. 

Sara Olsvigip apeqqutaanut l-mut akissummi qulaaniittumi Naalakkersuisut 

Siulittaasuat oqarpoq, Naalakkersuisut allaffeqarfiini atorfinitsitsinissaq aningaasanut 

inatsimmi inatsisitigut tunngavissaqartoq. Taamaasilluni Naalakkersuisut Siulittaasuat 

isumaqarsimagunarpoq, taamaasilluni immikkut siunnersortinik 

atorfinitsitsisoqarsinnaanngortoq. Tamannali ersarissumik kukkuneruvoq, inatsimmut 

oqaaseqaatini qulaani atuarneqarsinnaasuni allassimammat II Missingersuutinik 

imaluunniit pisartunik tunngaveqarnissaq naammanngitsoq" partiit politikkikkut 

sulinerannut toqqaannartumik toqqaannanngitsumilluunniit tapiissugteqarnissaq. 

Amigarluinnartutut isigaara, Naalakkersuisut Siulittaasuata takusimanngimmagu 

Inatsisartut akuerisimasaannut Inatsimmut naleqqiullugu akerliulluinnartumik 

pisoqartoq. Tamanna tunngavigalugu apeqqutit saqqummiuppakka akeqqullugit ullut 

sulliviit nalinginnaasut qulit iluanni. 

Apeqqut 1: Naalakkersuinikkut sulinermut aningaasatigut tapiissuteqartarneq pillugu 

Inatsisartut inatsisaata nr. l-ip, 31. maj 2001-imeersup kingusinnerusukkut 

allanngortinneqartup, tassunga ilanngullugu Naalakkersuinikkut sulinermut 

aningaasatigut tapiissuteqartarneq pillugu Inatsisartut inatsisaata 

allanngortinneqarneranik Inatsisartut inatsisaat nr. 16, 3. december 2009-meersukkut 

partiit aningaasaqarnerisa Inatsisartut allaffeqarfiata missingersuutaanit 

immikkoortinneqartarnerat aalajangersartarpaat. 

2009-mi inatsisip allanngortinneqarnerata siunertaraa, aningaasat Nunap Karsianit 

partiit politikkikkut sulinerannut Inatsisartullu allaffissornerannut 

atugassanngortinneqartartut killeqarnissaasa ersarissarneqarnissaasa 

nassuiarluarneqarnissaasalu qulakkeerneqarnissaat. Inatsisissatut siunnersuummik 

ilaatigut nassataraa, partiit allaffissornermi sulisuinik, soorlu partiimi 

siunnersortinik sulisunillu allanik partiit allattoqarfiisa ataaniittunik 

atorfinitsitsineq, soraarsitsineq kiisalu akissarsianik sulisunillu allaffissornikkut 

sulisoqarneq politikkikkut partiinut sulisitsisuulersunut tunniunneqarmata. 

Soorlu § 37 naapertorlugu apeqqummut akissutinni 004/2014-imi immikkut ittumik 

siunnersortip suliassaasa ilagaat partiimut attaveqarneq. Taamatuttaaq kaajallaasitami 

allaqqavoq, immikkut ittumik siunnersorti partiimi ataatsimiinnerni peqataasassasoq, 

ataqatigiissaarinerit politikkimut attuumassuteqartut isumagisassagai aamma 

Naalakkersuisut partiinit assigiinngitsuneersut naalakkersuisuutitaqartut akornanni 

ataqatigiissaarisassasoq. 

Apeqqutinni ilaatigut allapputit, kaajallaasitaq aqqutigalugu partiit 

Naalakkersuisuutitaqartut annertuumik toqqaannanngitsumik taperneqartalernissaat 

aammaanneqassasoq, immikkullu ittumik siunnersortit partiinut 

Naalakkersuisuutitaqartunut partiip suliassaanik sullisseqataasassasut. Taamatut 

oqarneq kaajallassitami tunngavissaqanngilaq. 

Immikkut ittumik siunnersorti toqqaannartumik partiimi sulinermi akuusussaanngilaq 

partiillu allattoqarfiata ilitsersuussinera malittussaanagu. Immikkut ittumik 

siunnersortit atorfeqartitaanerminni naalakkersuisoqarfinni inissisimassapput, 

allaffissornikkullu naalakkersuisoqarfiup aqutsinerani akisussaaffigineqarlutik. 

Taamaattumik Inatseqarnermut Immikkoortortaqarfik isumaqarpoq, immikkut ittumik 

siunnersortinik aaqqissuussineq Inatsisartut inatsisaannut nr. 1-imut 31. maj 2001-

imeersumut, kingusinnerusukkut allanngortinneqartumut akerliusoq. 

Apeqqut 2: Apeqqummut 1-imut akissutinnut innersuussivunga. 

Inussiarnersumik inuulluaqqusillunga 

~~~--d 
Aleqa Hammond 

Naalakkersuisut Siulittaasuat 

